
Sica ow anŋ
sɛgŋ nↄhↄn
ke Pak ɛ́y, ɛtŋ
Jesu im Betani, 
yogŋ a eke Lasar
eke lʼigbm luw ɛm a 
anŋ a. Mari oc mijey
litr ikpr ekʼil an ke
wɛl kok nar tasi ɛm
ok Jesu akr; ɛtŋ lʼoc
in e sin nuŋ a li tɛtŋ
ow akr es. Akŋ a 
nimum el mijey
sↄsŋ ↄfr.



Sica, jam ɛsɛl lɛw yony ab ɛm ecʼɛgŋ nyam eke wɛl
bʼɛsŋ Judas Iskariↄt, im ɛŋn egb waw ɛsɛl ɛgbɛl a, 
ɛtŋ dad ɛl eke kʼↄny Jesu ↄŋ ɛl. 
Eke -lʼirir odad na a, sos ɛm
iŋn ɛl toŋ -lʼɛgŋ -lʼeb eke 
-li kʼↄŋ ow os. Ow ↄŋ Judas 
am ↄl akunda sɛnyn yecʼɛm
eke li kʼↄny Jesu nʼ
ↄŋ wɛl.



Jam ɛsɛl a kok yecʼa eke Jesu dad 
ɛl a, ɛtŋ -li bɛbm Pak ecʼob ij a eci
sos. Eke -nʼam ij ob a, Jesu oc
futufutu, lʼɛlu Nyam bia, lʼubr ɛm
nʼↄŋ in e jam ɛsɛl a, ɛtŋ li dad ninɛ: 
«Èbr ke íjr, na el ɛm e sos megl.» 
Ɛmɛny lʼoc mij kpↄk eke mar anŋ ɛm; 
eke lʼɛlu Nyam bia a, nʼↄŋ in e jam 
ɛsɛl a, ɛtŋ li dad ninɛ: «Ɛ̀gŋn
ↄny fɛŋ, aŋke na
el ɛm e mebl, 
Nyam e sinm a e 
mebl ekʼam ow ok 
es agŋ nↄnↄ e sikpl
oc ap eci.»



Eke li dad low na bake ow uwr a, Jesu am lɛr Piɛr ɛtŋ
dad ninɛ: «Simↄ, ìgŋ lↄru es iri! Satan ibrm abusu eke 
bʼow ↄny ufŋ ↄny ɛsɛ egbey eke wɛl bi cic suw es ɛm af. 
Kↄ mi ŋↄŋn Nyam mʼↄŋʼŋ yecʼɛtŋ ke ŋ ecʼↄmn a kʼↄ́bm 
mɛny. Kↄ ŋ yɛji, lɛgŋ eke bʼow ɛwl ow el ɛm ecʼa, àtr
esŋ jimɛl a sos es.»



Low na eke li dad a, Piɛr ↄdu odad eb ɛtŋ dadʼr ninɛ: 
«Ɛgŋ gbɛl, mi bɛbm sos eke mi kʼɛy sobel ɛm ŋ ab, ke
mʼúw ŋ ab.» Kↄ Jesu dadʼr ninɛ: «Piɛr mʼam dadʼŋ, ncok
a cɛ, ŋgↄs kʼow ikŋm ɛtŋ bʼow ɛgbr sakp nyahan dad 
eke uwm im any.»



Ɛtŋ sica Jesu lele in e jam 
ɛsɛl ab ab ow ok usu nyam 
eke wɛl bʼɛsŋ Jɛsemane,  
ɛtŋ nʼam dad wɛl lʼɛsɛ: 
«Eke mʼaam yogŋ a mi 
ŋↄŋn Nyam a, òkr es aŋa.» 
Nʼam dad lʼɛsɛ: «Aba, ɛm
Ɛs,  ŋ ɛm ów fɛŋ ecʼabusu
a anŋ; ↄny gbre e mij kp
ↄk na kpabʼm es lís. Ke fɛŋ
ɛm a, ow kʼél yecʼa eke 
mʼam erur a, kↄ yecʼa
eke ŋ am erur a.»



Egb waw ɛsɛl ecʼagŋ ɛgbɛl a lele Farisiɛl ecʼogog
ecʼagŋ ab ab ot srↄda eyŋ lele usu ↄsu ɛsɛl ab ↄŋ 
Judas, ɛtŋ lʼot wɛl ab nʼim egb lakp ab ɛm. 
Ar mob anŋ ɛl abu ɛm ɛtŋ -nʼↄnym es ɛkan
mob lele mrabri ab. Ɛtŋ kpɛkŋ ɛl ɛm
ecʼɛgŋ nyam iyr egb waw ɛs
ligbɛl ecʼabu ɛlum ɛs a lab, 
ɛtŋ lʼubr ow lidr e lↄru ab es.  
Kↄ Jesu dad ninɛ: «Ow 
ínym es gↄŋ!» Ɛtŋ lʼitŋn
igŋ a e lↄru a abu, ɛtŋ
lʼewlm ow. 



Sica -nʼↄny Jesu ɛtŋ -lʼoc ow ab -nʼim egb waw ɛs ligbɛl
a e gbugŋ a. Piɛr anŋ akpoj ɛm am us ɛl jam. 
Wɛl fuf al lakp a ecʼaraŋn, agŋ ok es did al 
ɛlul ɛm a, ɛtŋ Piɛr yɛji im
sig es ɛl ab. 



Egb waw ɛs ligbɛl a e 
madu ab ɛm e nyam, 
eke el ɛgŋ a eke Piɛr
akpr lↄru es a ecʼɛgŋ
a, dadʼr ninɛ: «Kↄ 
mʼɛknmʼŋ in ab egb lakp
ab ɛm ee?» Kↄ ɛmɛny Piɛr
ɛgbr. Ɛtŋ ow e wanci ab af
cɛ ŋgↄs ikŋ. Ɛtŋ Piɛr ɛy ↄkm 
im gbeŋ am ikŋ low dudu ecʼↄŋn.



Eke -li jɛjr Jesu ecʼów -lʼokr bake ow 
uwr a, dedeku a nimum igb wus ɛtŋ
oc Jesu ab im Pilat ecʼany af. Ɛtŋ
Pilat ibrmʼn ninɛ: «Kↄ nawrɛ, ŋ Jwifɛl
ecʼɛb ebu ee?» Ɛtŋ Jesu dadʼr ninɛ: 
«Ŋ obi dad.» Gbɛkↄ 
eke Pilat am erur eke 
kʼɛlu Jesu es a, ɛmɛny
lʼibrm eke li kʼiri dedeku
a nɛnym. Kↄ -nʼam ɛlu Pilat

lebl -li dad -lʼɛsɛ: «Ɛ̀wʼr
olikŋ af! Ɛ̀wʼr olikŋ af!» 



Ɛtŋ sica Pilat ɛlu Jesu es ↄŋ
ɛl eke -li kʼɛw ow olikŋ af. Ɛtŋ
-nʼↄny Jesu -lʼoc ab -nʼim. 
Lʼabu in ecʼolikŋ a in obi  ɛtŋ lʼɛy
ↄkm baŋn a nʼim usu nyam eke 
wɛl bʼɛsŋ «Nuŋ kpↄk ecʼusu» (ke
Ebre ɛm wɛl bʼɛsŋ «Gↄlgota»). 



Yogŋ anake srↄda eyŋ a ɛw Jesu 
olikŋ af a. -Lʼɛw agŋ ɛjeci yony yɛji
olikŋ af, ɛtŋ Jesu anŋ ɛl araŋn. 



Ɛtŋ Nyamel ab ɛm eci gbad gbɛl gbada a eke wɛl ɛw
ɛdŋn usu lala ab any a,  igŋ afr ɛm a ɛtŋ agbr ɛm araŋn
didi toŋ ok esr ɛm a. Ɛtŋ Jesu barm lebl tuↄtuↄ dad ninɛ: 
«Ɛm Ɛs, mʼoc ɛm ecʼabŋ a 
mʼɛluʼŋ abu ɛm.»  Li dad odad
na ba li bʼok es, ɛtŋ lʼuw. 



Sica eke lɛgŋ ew es a, Josɛf, Arimate
baŋn iy a, am ow. Lʼel Jwifɛl e 
Sanedrɛn ab ɛm ecʼany ɛs
nyam ekʼin yɛji am eku ↄmn
ɛm, Nyam e gbreŋgbi usu
a e mowrer e low. Ow 
el nɛnɛgŋ e sos bɛbm
e lɛgŋ, ekʼel lɛgŋ e 
wɛl bʼɛŋn gbuŋ ke

nɛnɛgŋ bʼɛy wus
a. Na sosiɛm lʼoc
lokm susu ɛm, 
nʼim nʼɛŋn Pilat
ɛtŋ lʼibrm ekʼow
kʼoc Jesu e sos
megl a ↄŋʼn. 



Josɛf im ↄl gbad ufu nimamn nyam, 
lʼow nʼↄny Jesu e sos megl a 
lʼusm es olikŋ ab af, lʼoc
gbad ufu a li wiwrm ow ab 
ɛtŋ lʼoc nʼim lʼoc ow es 
uwↄmu lob nyam eke 
wɛl nʼↄŋ ur ab ɛm. Ɛtŋ li wuwl lebn

ligbɛl nyam lʼow
lʼabl ow ecʼɛm
ɛy usu ab es. 



Nɛnɛgŋ e sos bɛbm e lɛgŋ ɛc; sica lɛgŋ
bɛny a, egb waw ɛsɛl ɛgbɛl a lele
Farisiɛl ab ab okr af im
Pilat ogŋ a ɛtŋ dadʼr
ninɛ: «Ɛgŋ gbɛl, low 
nyam ow ɛy nuŋ ɛm: 
yadŋu na, in ecʼowr
anŋ ɛm a, li dad e
ke, ekʼin uw ba...»



«. . . owʼn bi kok sɛgŋ nyahan a, in
bʼow in igb luw ɛm. -Nʼim -nʼam
bɛbm uwↄmu a ecʼelel
eke wɛl kʼↄsur a. -Lʼↄkr
lob a ekʼanŋ uwↄmu
nɛny a wɛl kↄkr saw 
saw ab es sɛnyn
sɛnyn ɛtŋ -lʼok
usu ↄsu ɛsɛl.»



Nɛnɛgŋ e lɛgŋ a bʼɛc eci dimas lɛgŋ
ɛny ow ɛm a, Mari Magdala yↄwi
a lele Mari yecʼab ab ow am 
ɛkn uwↄmu a. Kpru ɛm, wus
umu lɛc ɛm, ɛtŋ Ɛs Kↄt
ↄkↄ ecʼafr ɛrm ɛs
nyam anŋ afr us es, 
ow wuwl lob a oc
es ɛtŋ sig es af. 

Usu ↄsu ɛsɛl a 
erŋn ↄny afŋn es, 
am ufŋ bↄbar, ɛtŋ
ɛw ɛsɛ agŋ ekʼuw
cɛ af. 



Afr ɛrm ɛs a dad ↄyↄw a ninɛ: 
«Erŋn kʼↄ́ny ↄny. Mʼuw any 
ekʼam ↄↄl Jesu a eke wɛl
ɛw olikŋ af a; nʼanm aŋa. 
Lʼigb agŋ ekʼuw ab ɛm
ɛsɛ elel eke lʼikŋ
anym li dad ab af. 
Òwr ɛkan usu a 
eke lʼɛru es a.»



Erŋn lele sos ɛm iŋn ligbɛl ɛm ab, -lʼogŋ
es -nʼŋgboŋ uwↄmu a ecʼusu a, ɛtŋ
-lʼuru es -nʼaam -lʼɛwl Jesu e jam 
ɛsɛl a amani. Kpɛkŋ Jesu ↄbr ɛl
ɛtŋ am dad ɛl ɛsɛ: «Mʼam ɛsŋn
ↄny!» -Nʼim -li titm ow, -nʼↄ
ny ow akr es ɛtŋ -nʼam igŋ
ow nuŋ. 



Sica eke jam ɛsɛl lɛw nyam a am ij ob a, Jesu ɛlu sos
ↄkm yɛgm ɛl; ɛtŋ nʼam ɛnym wɛl abr ɛl ecʼↄmn eke 

-nʼↄnym a lele ɛl ecʼɛrm tuↄtuↄ ab ab sosiɛm, aŋke wɛl
ɛgŋm ubm agŋ a ekʼɛkn in ecʼowr anŋ a e low a nawrɛ. 
Sica eke Ɛs Kↄtↄkↄ Jesu dad ɛl odad bake ow uwr a, 

nʼim afr ɛtŋ li sig es Nyam e lidr abu af. 



Tasi ɛm a, Nyam erur wus ecʼagŋ a 
afŋn es toŋ nʼↄŋ wɛl in ecʼIy ekpↄbi

a, yecʼɛtŋ ke ɛgŋ kaka fɛŋ ekʼↄny
ↄmn in ɛm a kʼúwm, 
kↄ ke nʼɛ́ŋn sel ekʼↄ

nym uwr. 



Rom eyŋ e lɛl 3:23 ɛl fɛŋ -nʼↄny sikpl, ɛtŋ ɛgŋ kaka ↄ́tum 
kokm low sↄbↄ a eke Nyam am ibrm a iym nɛny.  

Rom eyŋ e lɛl 6:23 Nawrɛ, aŋke sikpl eci labm sↄg ekʼanŋ
ɛm a el luw; kↄ Nyam eci ob ap a el sel a ekʼↄnym uwr, ke li 

bʼↄŋ ɛy, ɛy Ɛs Kↄtↄkↄ Jesu Krist ab ecʼaf okr ab ɛm a.

Ebre eyŋ e lɛl 9:27 Ow akpl e kʼuwr any eke Nyam bɛbm ɛgŋ
fɛŋ ecʼakp nyam a eke kʼuw a e low ɛw es, ke sica ow e jam 

a li jɛ́j ow e low lʼok. 

Efɛs eyŋ e lɛl 2:8, 9 Tasi ɛm a, in eci sↄrŋ ikŋ ab ɛm anake li 
sↄg ↄny a, aŋke ↄny ubr nawrɛ. Ow elm ↄny ɛm ow anm
owm, kↄ Nyam in obi eci bibm eke ↄŋ ↄny. Sel ɛŋn na, 

ɛŋnmn in ↄny ecʼów kok ɛm; ow sosiɛm a ɛgŋ kaka kʼɛ́w sos. 



Rom eyŋ e lɛl 10:9,10 Eke ŋ e nɛny bi dad agŋ fɛŋ ecʼany af
ɛsɛ Jesu el Ɛs Kↄtↄkↄ,  ɛtŋ ub nawrɛ ŋ ecʼɛrm ab ɛm eke 

Nyam igbmʼn luw ɛm a, ow bʼow ↄŋʼŋ ɛŋn sel. 
Tasi ɛm a, eke si bʼub nawrɛ ɛy ecʼɛrm fɛŋ ɛm a, Nyam bʼoc
ɛy ɛsɛ agŋ nyim nyim af, ɛtŋ eke si bʼɛlu ɛy ecʼↄmn a ↄkm 

agŋ fɛŋ ecʼany af a, li bi sↄg ɛy.

Jan e lɛl 3:16,17 Tasi ɛm a, Nyam erur wus ecʼagŋ a afŋn es 
toŋ nʼↄŋ wɛl in ecʼIy ekpↄbi a, yecʼɛtŋ ke ɛgŋ kaka fɛŋ ekʼↄny
ↄmn in ɛm a kʼúwm, kↄ ke nʼɛ́ŋn sel ekʼↄnym uwr. Tasi ɛm a, 
Nyam ↄↄm in ecʼIy owm wus ecʼagŋ ogŋ eke li kʼↄb wɛl low, 

kↄ ke Jim ɛm a, li sↄ́g wɛl.

Jan e lɛl krɛkrɛ 5:11-13  Ɛtŋ daŋku ij a el: Nyam ↄŋ ɛy sel
ekʼↄnym nuŋ, ɛtŋ sel a anŋ Jim ɛm. Ɛgŋ ekʼeb Jim a ɛŋn sel; 
ɛgŋ ekʼebm Jim a ɛŋnm sel. Mʼam nↄn ów amua mʼↄŋ ↄny, 

yecʼɛtŋ ke úwr any eke, ekʼam ubr Nyam ecʼIy a nawrɛ a, ke
ɛŋan sel ekʼↄnym nuŋ.

